
“Hy het omhoog gevaar en
gawes aan die mense gegee.”

Aangaande die koms van die gawe van genesing, kan ek
alleenlik vertel soos die ondervinding na my toe kom. Dit is
my eerlike en opregte geloof dat gawes voorbeskik is van
God. Baie glo nie in voorbeskikking nie, maar dit is bewys
deur skrifte dat baie gebeurtenisse van die Bybel goddelik
voorbeskik was. Soos byvoorbeeld, die geboorte van
Christus was voorbeskik vanaf die Tuin van Eden. En
omtrent 712 jaar voor die koms van Johannes die Doper,
Jesaja het hom gesien en van hom gepraat soos een stem wat
in die wildernis roep. Die profeet Jeremia het gesê dat voor
hy nog gevorm was in sy moeder se baarmoeder, het God
hom geken en verordineer as profeet vir die nasies. Ek glo
dat voorbeskikking ook verantwoordelik is vir die rede van
hierdie gawe: Ek had geen godsdienstige agtergrond nie. My
ouers was van verskillende godsdienstes en as gevolg
daarvan het ek nooit kerk toe gegaan nie.

Die eerste keer wat ek ’n idee gehad het wat die toekoms
inhou, was ek omtrent by die ouderdom van sewe, net na my
skool besoek in ’n plattelandse gebied ’n paar myl noord van
Jeffersonville, Indiana, waar my vader ’n privaat
motorbestuurder was vir ’n ryk familie. Ek was altyd lief vir
visvang en jag^nie eers my bekering het dit uit my gevat
nie^en daardie laat September namiddag het party van
die seuns afgegaan na ’n wel gevulde visdam om te gaan
visvang, terwyl ek vir my pa water moes aandra. Ek is spyt
om vir jou te vertel waarvoor die water gebruik was. My
vader was ’n swaar drinker, en op hierdie bepaalde tyd het
hulle whiskey gemaak, so ek moes water aandra na die

distilleerketel, wat daardie nag moes werk. Met die laan
afgekom, sit ek my klein stroop emmers neer en val neer
onder ’n boom om te rus vir ’n paar oomblikke, huilende
omdat ek nie kon gaan visvang saam met die res van die
seuns. Onderwyl ek daar by die boom sit, het iets
plaasgevind wat ek nooit kan vergeet nie. Oënskynlik was
daar die geluid van die wind wat deur die blare waai, maar
toe ek opkyk, sien ek geen blare roer of enige teken van wind
nie. Ek het stil gesit, verskrik en gewonder waar die geraas
vandaan kom, toe ek dit weer hoor, tel ek my emmers op en
begin op in die laan. Hierdie keer het dit weergekom, harder
as tevore, en toe ek omkyk om te sien wat gebeur het, het ek
opgemerk dat omtrent halfpad in die boom op daar
oënskynlik ’n warrelwind was waaruit ’n hoorbare stem
hierdie woorde uitgespreek het: “Moet nooit rook, drink, of
jou liggaam in enige opsig besoedel nie, want daar sal ’n
werk vir jou wees as jy ouer word.” Ek was so verskrik dat
ek nie geweet het wat om te doen nie. Skreeuende
gehardloop na die huis, het ek in my moeder se arms geval,
wie gedink het dat ek deur ’n slang gebyt was. Ek het haar
vertel dat ek net bang was, so sy het my in die bed gesit en
wou die dokter ontbied, gedink ek ly aan senuskok. Nou,
vriende, ek is bewus dat baie mense sal oor die storie spot,
maar ek kan nie verantwoordelik wees vir wat ander mense
sê nie^ek is net verantwoordelik vir my eie ondervinding.
Nodeloos om te sê, het ek nooit weer by daardie boom verby
gegaan nie. Ek sou ompad afgaan aan die anderkant van die
tuin om dit te vermy, want ek het gedink dat daar ’n man bo
in daardie boom was. En ek glo nog dat daar ’n man in die
boom was. Dit was die engel van God, en later in jare, het ek
hom ontmoet van aangesig tot aangesig en met hom gepraat.

’n Paar weke na dit, was ek besig om albasters met my
broer te speel, toe ’n eienaardige gevoel oor my gekom het. Ek

sink af by ’n boom, en, asof in ’n geesverrukking, sien ek ’n
groot span oprys en die rivier kruis, en aangeskou terwyl ’n
aantal mense in die rivier val en verdrink het. Toe ek tot
besinning kom, het ek gehardloop en my moeder vertel, en
weer het sy tot die slotsom gekom dat ek maar net ’n
senuagtige kind was. Twee-en-twintig jaar vanaf daardie tyd
is die munisipalebrug opgerig oor die Ohio Rivier, en
dieselfde getal werksmanne het verdrink, deurdat hulle van
die brug afgeval het. Julle sien, hierdie dinge het nie gekom
deur gebed of begeerte nie, maar was voorbeskik in die
goddelike wil van God.

Die volgende gebeurtenis van dié aard het eendag gebeur
terwyl ek na die rivier gegaan het met my pa en ’n ander man.
Hulle het my ’n drankie whiskey aangebied, en omdat ek in
guns by die man wou kom, sodat hy my sou toeloat om sy
boot te gebruik, het ek begin om die drankie te neem. Maar so
positief as wat ek vandag spreek, hoor ek daardie geluid soos
die wind in die blare. Ek het rondgekyk en geen blare of
teken van wind gesien nie, ek het die bottel weer aan my
lippe gesit, toe hoor ek dieselfde geluid, net harder. Angs het
oor my soos tevore gekom; ek laat val die bottel en hardloop
weg, terwyl my eie pa my ’n sussy noem. O, hoe seer het dit
gemaak! Later was ek ’n sussy genoem deur my jongmeisie
vriendin toe ek haar vertel dat ek nie rook nie. Vererg deur
haar gespot, neem ek die sigaret en was van plan om dit in
elkgeval te rook; toe was ek gevange geneem deur daardie
bekende geluid, gevolglik moes ek die sigaret neergooi en die
toneel verlaat huilende omdat ek nie soos ander jong mense
kon wees nie, terwyl die uitjouery van die menigte in my ore
weergalm. Hierdie is maar net ’n paar van die baie
gelyksoortige dinge wat gebeur het al deur die lewe. Daar
was altyd daardie eienaardige gevoel asof iemand naby my
staan, en probeer om iets vir my te sê, en veral wanneer ek

alleen was. Niemand het geblyk of hulle my enigsins verstaan
nie. Die seuns met wie ek sou geassosieer het wou niks met
my te doen gehad het nie omdat ek nie wou rook of drink nie,
en al die meisies het na danse toe gegaan, waaraan ek ook nie
kon deelneem nie, so dit het geblyk deur die hele lewe dat ek
net ’n swartskaap was, wat niemand ken wat my verstaan
nie, en nie eens myself verstaan nie. Maar ek het nie destyds
geweet wat die groot toekoms ingehou het nie soos ek nou
weet nie.

Die volgende belangrike gebeurtenis wat ek onthou het
gekom toe ek naby die ouderdom van negentien was. Ek was
besig om een aand saam met ander seuns deur die
karnavalgronde te wandel toe ’n stem uitroep, “Sê, jy! Kom
hier!” Toe ek terugkyk, sien ek ’n jong dame onder ’n tent
sit, ’n sterrewiggelaar. Sy wink vir my om na haar te kom,
dink toe sy wou hê ek moet vir haar iets doen, bewys ek my
diens. Sy sê “Sê, weet jy dat jy onder ’n teken gebore is en
dat ’n ster jou volg? Jy is gebore met ’n gawe.” Natuurlik het
die seuns my geterg omtrent om ‘’n gawe te hê’, so ek het dit
probeer afmaak met ’n opmerking aan die dame, wie gesê
het dat alhoewel ek haar kwalik neem vir wat sy vir my
vertel het, sou ek eendag verstaan wat sy bedoel het. Ek het
probeer om hierdie dinge in die agterkant van my verstand
te druk, werkende aan verskillende betrekkings, nooit
tevrede nie, trek van een plek na ’n ander, moes ly deur die
dood van my vrou en baba, en baie ander hartsere wat
amper meer was as wat ’n menslike hart kon dra. Ek het
vrede en bevrediging in enigiets denkbaar gesoek, maar
waarskynlik is daar omtrent tien duim oor die vyfde rib van
die menslike liggaam ‘n spasie wat net nie gevul kan word
totdat Christus inkom nie. En behalwe my eie smarte, was
daar altyd daardie gevoel van iets wat oor my sweef en tot
my ellende byvoeg. Uiteindelik, het my liefde vir die natuur



5

my gebring by die werk van wildbewaarder vir die staat van
Indiana, wat my na verskillende dele van die staat gebring
het.

Een dag was ek staande op ’n oorvol bus na Henryville,
Indiana, voelend dat iemand na my kyk, draai ek na ’n paar
staalgrys oë, wat aan ’n dame met ’n baie aangename
voorkoms behoort. Sy sê vir my, “Jy’s eensaam, is jy nie?”

“Nee dame,” antwoord ek en bly uitkyk deur die venster,
gedink dat sy aangetrek was deur die uniform en wou net
gesels.

Sy praat toe weer, “Miskien moet ek myself beter beskryf.
Ek is ’n sterrewiggelaar.”

“Wel,” dink ek, “ek mag net sowel hoor wat sy te sê het.”

“Jy hou sekerlik nie hiervan nie, nie waar nie?”

“Ja dame, dis waar.”

“Jy dink ek wil met jou oor godsdiens praat, nie waar
nie?”

“Ek weet nie.”

“Jy is godsdienstig, is jy nie?”

“Nee dame.”

“Miskien kan ek jou iets vertel omtrent jouself. Jy is van
die weste is jy nie?” vra sy my.

“Nee dame.”

“Dan wil jy wes gaan.”

“O wel, dis verskillend. Ek het altyd begeer om wes te
gaan,” antwoord ek, het dink laat haar maar aanhou praat en
vergelyk dit met wat die ander sterrewiggelaar gesê het.

“Die rede daarvoor is jou geboorte,” het sy voort gegaan.

“Wat weet u van my geboorte af?” vra ek nuuskierig.

“Jongman, as ek jou presies die oomblik wanneer jy
gebore is vertel, sal jy my glo?”

“Wel, ek is absoluut ’n fundamentalis, en as iemand my
die waarheid vertel, moet ek dit glo,” antwoord ek. En ek glo
dit steeds - as dit waar is, is dit waar.

Wel, moet my nie vra hoe sy dit gedoen het nie, maar sy
het vir my die presiese minuut vertel wanneer ek gebore was.
Daar het ’n jong matroos agter my gestaan, en ek vra haar of
sy hom kon sê wanneer hy gebore is. Sy sê sy kan nie, en,
omdat ek dit nie verstaan het nie, vra ek haar waarom sy my
kan vertel en nie vir hom nie. Sy sê dit is omdat ’n teken my
volg^en my hart sink, want dit bring vars herinneringe
terug van wat ander my vertel het. Sy vra of ’n
sterrewiggelaar ooit tevore met my gepraat het, en ek vertel
haar nee, lieg ek vir die dame.

“Weet jy enigiets van Jesus Christus af?” vra sy.

“Ek weet hy was veronderstel om die seun van God te
wees,” was al wat ek omtrent kon sê.

“Weet jy enigiets van hoe hy gebore is?^Wat het gekom
om hom eerste te aanbid?”

“Drie wyse manne, as ek reg onthou.”

“Wat was hulle besig om te volg?” het sy aan gehou.

“‘n Ster, glo ek.”

“Dis reg. Dan moes hulle sterrewiggelaars gewees het,
want hulle het sterre dopgehou,” bevestig sy. “Jongman, ek
het met mans in die Withuis gepraat. Ek het President
Harding vooraf gewaarsku van sy eien-aardige dood, en ek
het heelwat om met jou oor te gesels. Jy was gebore onder ’n
sekere ster om ’n persoon met ‘n gawe te wees. Het geen
predikant jou dit vertel nie?”

“Ek het niks te doen met predikante nie,” antwoord ek.

“Luister dan na my: Toe Jesus Christus gebore was, was
daar drie wyse manne uit die Ooste wat iets gevolg het wat
algemeen bekend is as ’n ster; maar daar was eintlik drie
sterre wat by Bethlehem ontmoet het, en wat bymekaar
gekom het om die een ster te maak wat oor Christus gehang
het. Om daardie tyd het God die grootste Gawe gestuur wat
Hy ooit aan die wêreld gegee het, Sy eniggebore Seun. Toe
die wyse manne vertrek het, het daardie drie sterre geskei
van mekaar af en het nooit weer bymekaar gekom nie. God
verklaar altyd Sy werke in die hemel voordat Hy hulle op
aarde verklaar, en hierdie wyse manne het uitgekyk vir die
profeet Baälam se profesie dat ’n ster uit Jakob sou kom,”
vervolg sy, kwoteer baie skrifte waarmee ek nie bekend was
nie, maar ek het aandagtig geluister terwyl sy voortgegaan
het. “Nou hierdie sterre het nooit weer bymekaar gekom
nie, maar elke paar jare kruis hul, hul wentelbane en
wanneer dit gebeur beteken dit dat as ’n huldeblyk aan die
geboorte van Jesus, daar ’n ander gawe teruggestuur is
aarde toe. En toe jy gebore is, het daardie sterre gekruis.
Daar was ’n ster wat jou gevolg het toe jy op die bus geklim
het in Jeffersonville; ek het die ster bo jou gesien, en ek
verstaan nie hoekom ander jou nooit voorheens daarvan nie
vertel het tot nou nie.”

Sodat niemand dit sal misverstaan nie, sal ek
later wys dat die beoefening van sterrewiggelary
onskriftuurlik is en sekerlik nie vir Christene om
mee te speel nie (Jesaja 47:13-14) en hierdie
sterrewiggelaar se verslag van die Christus-ster is
haar verduideliking en is nie in die skrifte te vinde
nie. Maar dis skriftuurlik vir selfs Satan om
getuienis te gee van God se gawe, en dis my rede
waarom ek dié gesprekke vertel.

Teen daardie tyd, jy kan jou voorstel hoe ek gevoel het.
Toe het ek by my bestemming aangekom, ek het die dame
bedank en die bus verlaat, maar ek kon nie die snaakse
gevoel wat gedurig oor my sweef afskud nie, dit het my
senuagtig en skrikkerig gemaak, ellendig rondom mense, en
tog bevrees om alleen te wees, bevrees elke keer as die wind
sou waai. “Wat kon dit alles beteken?” het ek myself oor en
oor gevra. ’n Tyd daarna het ek tot bekering gekom en my
lewe vir Christus gegee. (Ek het ’n kort skets van my lewe
geskryf in ’n klein boekie getiteld “Jesus Christ the Same
Yesterday, Today and Forever.”) Na my bekering, wat
plaasgevind het in ’n klein skuur agter ons huis, het ek
aangesluit by ’n fase van die Baptiste kerk en het ’n
plaaslike ouderling geword, verordineer deur Dr. Roy Davis
van Jeffersonville. Na ’n suksesvolle tentherlewing daar,
bou hulle vir my ’n tabernakel, wat nog steeds bestaan by
8ste en 10de straat, bekend as die Branham Tabernakel en
vir ’n aantal jare was ek nogal suksesvol as ’n predikant, het
’n paar duisende mense gedoop en baie bekerings gesien vir
die glorie van almagtige God. Selfs toe het ek sukses gehad
in gebed vir siekes, alhoewel ek nog nie geweet het waaroor
dit alles gaan nie, en dikwels het visioene en misterieuse
dinge na my gekom, wat talle mense rondom Jeffersonville
kan bevestig. Een tyd in besonders wat ek mag noem: ek
was by ’n sekere plek by die Ohio Rivier, besig om ’n groot
getal bekeerdes te doop, tussen ’n groot gedrang van mense
wat vergader het op die wal om die diens te sien. Dit was ’n
warm middag, en daar terwyl die lug soos geelkoper was,
kom daar ’n groot helder ster hang oor die plek waar ek
staan. Baie van julle sal dit onthou lees in die koerante. Dit
het baie keer daarna verskyn. ’n Tyd gelede was ek in ’n
groot stad vir drie aande se dienste, tussen baie honderde
mense. Die eerste een waarvoor ek gebid het was ’n klein

kindjie, wie se voete deur polio opgetrek was, wat
veroorsaak het dat hy op sy tone moes loop. Soos gewoonlik
in ons dienste, het die gehoor met geboë hoofde gesit uit
eerbied toe ek die seun in my arms gehad en vir hom gebid
het, toe lyk dit asof ’n helder lig op my gedraai word. Ek het
gewonder oor die onbeskofdheid van die koster om ’n
soeklig op my te plaas, en toe ek in verwondering my oë
oopmaak, staan die môrester daar voor my! Ek laat val die
klein seuntjie, of liewer hy spring van my arms af^Ek het
nie geweet wat gebeur het nie, want dit blyk asof elke
senuwee in my liggaam verlam was. Toe hy die vloer raak,
het sy voete normaal geword, en vir die eerste keer in sy
lewe het hy normaal van die platform afgeloop. Die gehoor
was in beroering; sy moeder het flou geword; ’n Nasarener
meisie, wat ’n vriend van die kind was, het op die klavier
“Die Groot Geneesheer” gespeel en toe sy die wonderwerk
sien wat deur ons dierbare Here Jesus gedoen is, spring sy
op en hardloop weg omtrent vyftien voet van die klavier af,
haar hande omhoog, huilend en skreeuend^en ek weet dit
klink ongelooflik, maar honderde kan dit bevestig^
daardie klavier het nie ’n noot gemis nie, maar het aangehou
om daardie lied te speel. Baie groot dinge het gebeur. Oor
die sewehonderd mense het hul harte daardie aand aan
Christus gegee. Baie van julle mense wat daar was sal
hierdie lees^God seën julle. Ek probeer steeds om alles
wat ek kan vir Christus te doen.

Nou by wyse van verduideliking aangaande ’n vraag wat
dikwels opkom. Baie predikante het my gevra, “Broer
Branham, wat dink jy van sterrewiggelary? Doen jy dit deur
die krag van sterrewiggelary, en as dit nie is nie, waarom gee
jy daardie sterrewiggelaars publieke krediet omdat hulle
geprofeteer het oor hierdie ding?” Ek kan slegs dit sê: vertel
my van een plek in die wêreld waar die krag van

sterrewiggelary siekes genees. Van al die sterrekykers,
fortuinvertellers, mediums, ens. wat die wêreld geken het,
vertel my waar een van hulle die blindes se oë geopen het,
dowes laat hoor of stommes laat praat. Daar is net een
weg^deur die naam van Jesus Christus en Sy gestorte
bloed op Golgota. Maar wat so snaaks vir my is, (in die dae
lankal verby as ook vandag,) is feite soos volg: toe die Gawe
in die krip gelê het, was die priesters in die tempel besig om
te debatteer of daar enige opstanding van die dooie is en op
dieselfde tyd het ’n groep wyse manne van veraf gekom en die
Gawe van God aan die wêreld herken. Sekerlik, sê ek
sterrewiggelary is van die ander krag, maar selfs die duiwel
moet getuig van God se gawe. Laat daardie wyse manne wees
wie ook al of wat ook al hulle was^hulle het getuig van
Gods geskenk en het gekom om Hom te aanbid voordat die
priesters in die tempel het. Ook toe Paulus en Silas in Phillipi
was, en die priesters en predikante van die stad hulle
bedrieërs genoem het en hulle tronk toe gestuur het, het ’n
sekere klein fortuinverteller teenoor die mense uitgeskree
dat dié manne deur God gestuur is om hulle die weg van
saligheid te wys. Is dit nie snaaks dat hierdie klein slawe-
meisie, beset deur ’n bose gees, die krag van God in Paulus en
Silas herken het, toe die amptenare hulle nie eens ontvang
het nie. Was dit nie snaaks nie, dat in ’n ander instansie, toe
baie gesê het dat Jesus Beëlsebub was, die duiwels in ’n man
uitgeroep het en gesê het hulle weet wie Hy was nie^die
duiwel getuig van Sy goddelikheid en die Fariseërs sê Hy was
die duiwel. En so is dit vandag, dat baie twyfel en
opskudding plaasvind onder mekaar oor hulle doktrines en
teorieë, en die mense weghou van genesingsdienste, terwyl
God se goddelike gawe voortwerk op die aarde en baie van
hulle dit mis. O, predikante! Ek vertrou op God dat julle sal
wakker word. Nie omdat ek ’n draer van hierdie gawe

gemaak is nie; ek het niks te doene met die koms van dit
nie^God het dit gestuur. Toe die kinders van Israel onder
in Egipteland was en uitgeroep het vir ’n bevryder, God het
Sy engel na Moses gestuur. Moses het niks te doene met dit
nie^dit was God se engel wat die werk gedoen het, die
wonderwerk verrig het. Moses was net die mondstuk vir die
engel van God; en dis al wat ek vandag is^net ’n mondstuk
vir die engel.

Ek moet julle vertel van die engel en die koms van die
Gawe. Ek sal nooit die tyd vergeet nie, 7 Mei, 1946^’n baie
mooi seisoen van die jaar in Indiana, waar ek nog steeds
gewerk het as wildbewaarder. Ek het huistoe gekom vir
middagete, en het net om die huis gekom besig om my geweer
af te haal, toe ’n baie dierbare vriend van my nader gekom
het en my gevra het om die middag saam met hom na
Madison te gaan. Ek het hom vertel dat dit onmoontlik was
omdat ek moes patrolleer, en terwyl ek om die huis loop
onder ’n esdoringboom, blyk dit asof die hele bokant van die
boom los raak. Dit het gelyk asof iets deur die boom afkom
soos ’n groot stormwind^Ek het gesteier^hulle hardloop
na my^my vrou kom uit die huis uit, verskrik, en vra vir
my wat verkeerd was. Ek probeer om beheer oor myself te
kry, ek het plat gesit en haar vertel dat na al hierdie stuk of
twintig jare van geteister deur hierdie snaakse gevoel, die tyd
het aangebreek waaneer ek moet uitvind waaroor dit alles
gaan, of ek sou nooit weer terugkeer nie. Die krisis het
gekom. Ek het haar en my kind gegroet en ek het haar
gewaarsku dat as ek nie binne ’n paar dae terugkeer nie, sy
nooit na my moet soek nie. En hier, liewe leser, is die deel van
die misterieuse ondervinding wat te doene het met jou
genesing, so lees biddend en versigtig. Daardie middag het ek
weggegaan na ’n geheime plek om te bid en my Bybel te lees.
Ek het diep in gebed geraak; dit het gevoel asof my hele siel

van my sou afskeur. Ek het voor God geween^Ek het met
my gesig op die grond gelê. Ek het op na God gekyk en
geween, “As u my sal vergewe vir die manier wat ek gedoen
het, sal ek probeer om beter te doen^ek is jammer dat ek al
hierdie jare so nalatig was om die werk te doen wat u wou
gehad het ek moes doen^sal u op ’n manier met my praat,
God? As u my nie help nie, kan ek nie voortgaan nie.” Toe
gedurende die nag, omtrent die elfde uur, het ek opgehou om
te bid en regop gesit toe ek opmerk dat ’n lig in die kamer
flikker. Gedink dit was iemand wat kom met ’n flitslig, het ek
by die venster uitgekyk, maar daar was niemand, en toe ek
terugkyk, het die lig oor die vloer versprei, en begin om wyer
te raak. Nou ek weet dit blyk baie snaaks te wees vir julle,
soos dit vir my ook geblyk het, maar onthou, jou genesing
berus daarop of jy glo of nie, soos jy later sal sien. Soos die lig
versprei het, het ek natuurlik angstig geword en het begin om
van die stoel af pad te gee, maar toe ek opkyk, hang die groot
ster daar. Hoe ook al, dit het nie vyf punte gehad soos ’n ster
nie, maar het meer na ’n bal vuur gelyk, synend op die vloer
af. Net toe hoor ek iemand oor die vloer loop, wat my weer
skrikgemaak het, omdat ek geweet het niemand sal daar kom
behalwe ek nie. Nou, komende deur die lig, het ek die voete
van ’n man gesien wat na my toe kom, so natuurlik soos wat u
na my toe sou loop. Hy kom voor as ’n man wat, gemeet in
menslike gewig, so tweehonderd pond sou weeg, gekleed in ’n
wit kleed, het ’n skoon gesig gehad, geen baard, maar met
donker hare af tot op sy skouers, taamlik donker
gelaatstrekke, met ’n baie aangename voorkoms, en kom
nader, sy oë vang myne, en toe hy sien hoe bang ek was, het
hy begin praat. “Moenie bang wees nie. Ek is gestuur van die
teenwoordigheid van Almagtige God om jou te vertel dat jou
buitengewone lewe en jou misverstaande weë was om aan te
dui dat God jou gestuur het om ’n gawe van goddelike

genesing te neem na die mense van die wêreld. AS JY
ERNSTIG SAL WEES, EN DIE MENSE KRY OM JOU TE
GLO, SAL NIKS VOOR JOU GEBED STAAN NIE, NIE
EERS KANKER NIE.” Woorde kan nie beskryf hoe ek gevoel
het nie. Hy het my baie dinge vertel wat ek nie spasie het om
te beskryf nie. Hy het my vertel hoe dat ek in staat sal wees
om siektes op te spoor deur vibrasies op my hand. Hy het
weggegaan, maar ek het hom baie keer na dit gesien. Hy het
vir my verskyn miskien een of twee keer binne die bestek van
ses maande en het met my gepraat. ’n Paar keer het hy
sigbaar verskyn in die teenwoordigheid van andere. Ek weet
nie wie hy is nie, ek weet net dat hy die boodskapper van God
na my is.

Nodeloos om te sê, het ek begin om vir siekes te bid. Ek
maak nie aanspraak om die dokter se plek te neem nie^Ek
dink dat God dokters hier gesit het om die natuur te
ondersteun, maar hulle is net mense^God is almagtig. Die
groot dinge wat plaasgevind het gedurende die een-en-
twintig maande is te ontelbaar om ooit op rekord gesit te
word, maar God het die woorde van die engel bevestig keer
op keer. Dowes, stommes, blindes, alle maniere van siektes is
genees, en duisende getuienisse is op rekord tot op datum. Ek
het geen krag van my eie om dit te doen nie^Ek is ’n
hulpelose mens totdat ek Sy teenwoordigheid voel. Baie
mense wat die byeenkomste bygewoon het weet dat hul
siektes en sondes is vir hulle vertel reg hier vanaf die
platform af. Liewe leser, moet asseblief nie my arme,
ongeletterde wyse van probeer om dit alles aan julle oor te
dra, misverstaan nie. Ek sê dit sodat jy ’n duideliker insig
mag hê om voordeel te trek uit God se gawe. Hy het my vertel
om opreg te wees en die mense te kry om te glo, en dit is wat
ek probeer doen. Onthou, ons bevraagteken nooit God se
bekwaamheid nie; ons weet dat Hy alle dinge kan doen, maar

die probleem is om een mens te kry glo. God het altyd iets of
iemand waardeur Hy kan werk, en ek is net ’n instrument
wat Hy gebruik. Geen verganklike kan krediet neem vir ’n
wonderwerk nie, en ek is net ’n verganklike. Ek weet nog nie
hoe lank God sal toelaat dat ek dit sal doen nie, maar deur Sy
genade, is ek van plan om Hom met die beste van dit wat ek
weet te dien deur Sy mense te dien solank as Hy my toelaat
om te lewe.

Ter afsluiting, tot julle wat genesing soek in hierdie
dienste. Laat ek hierdie twee reëls by julle laat wat julle moet
volg, in opdrag om te ontvang wat julle van God verwag.

1. Julle moet hierdie verslag wat ek julle vertel het glo, en
dat hierdie Gawe van Genesing, gegee deur die Here Jesus
Christus, ’n manier is wat God voorsien het vir julle genesing.

2. Belowe om te lewe vir God met jou hele hart die res van
jou lewe.

Gepubliseer in Engels in 1950’s. Herdruk in Engels in 1994

Gepubliseer in Afrikaans in 1995.

Voice Of God Recordings, South Africa Office
P.O. Box 178, Somerset West, 7129 Cape Province, Republic Of South Africa

AFRIKAANS

C1995 VGR, ALL RIGHTS RESERVED

VOICE OF GOD RECORDINGS
P.O. Box 950, Jeffersonville, Indiana 47131 U.S.A.

www.branham.org



Kopiereg kennisgewing

AAlle regte voorbehou. Hierdie boek mag gedruk word 

